
§ 37 naapertorlugu imeruersaatit puuinut akitsuutit pillugit apeqqut 2023-110-mut 
akissut 

Maanna § 37 naapertorlugu apeqqummut akissut nassiunneqarpoq. Apeqqummut 

akissuteqarnermi Akileraartarnermut Aqutsisoqarfimmit ilanngussisoqarpoq. 

1. 0,25 literi tikillugu imaqarsinnaasumut imersuersaatit puuinut akitsuut 
(Akitsuutit normuat 034) peerneqassagaluarpat pisortanut aningaasatigut 
allaffissornikkullu qanoq kinguneqassava? 

Akileraartarnermut Aqutsisoqarfiup 2019-2022-mi mannalu ukioq ilanngullugu maajip 
tungaanut Nunatta Karsianut akitsuutit normu 034-mi ima naatsorsorneqartut 
nalunaarutigai: 

Amerlassusii Kr. Akitsuut 

2019 1.626.896 3.253.792 

2020 1.723.882 3.447.764 
2,00 kr. pr. stk. 

2021 1.942.777 3.885.555 

2022 2.248.822 4.497.644 

Jan.-maj 2023 549 .903 1.099.806 

Piffissami pineqartumi akitsuutit ukiumut agguarlugit 3.664.429 kr.-upput. 

Akileraartarnermut Aqutsisoqarfiup naatsorsuutigaa, puut pillugit nalunaarummut 1. 
januaari 2024-mi allannguutit atuutilertussat aamma Nuuk lmeq A/S-p matunera 

pissutigalugit 2024-mit puunik eqqussineq annertusinerujussuussasoq. 

Kalaallit Nunaanni puut amerlanersai eqqussinermut akitsuuteqaratik matoqqasumik 
kaaviiaartinneqarput. Puut eqqussorneqartut amerlanersai Nuuk lmeq AJS-mit Kalaallit 

Nunaanni utertitsinermi aaqqissuussamut atugassatut eqqussorneqarput. Nuuk lmeq 
A/S-p 1. januaari 2024-mi matunissani nalunaarutigaa, taamaammallu tamatuma 

kingorna puunik eqqussuinerup annertunerulernissaa naatsorsuutigineqarluni. Tamanna 
qanoq annertutigissanersoq suli naatsorsoruminaappoq, tassami tamatumani pissutsit 

arlallit, kiisalu akit qaffasissusai aamma nioqqutit suuneri ilisimaneqanngimmata. 
Taamaammat puut pillugit nalunaarutip atorunnaarnerata kingorna aningaasaqarnikkut 

kingunerisassat apeqqutigineqartutut naatsorsoruminaapput. 

Pisortat allaffissornikkut kingunerisassaanut tunngatillugu apeqqummut atatillugu, puunut 

akitsuutit atorunnaarsinnerat Akileraartarnermut Aqutsisoqarfiup missingersuutaanut 

sunniuteqassanngitsoq naliliutaavoq, puunummi akitsuutit allaffissornikkut 
suliarineqarneri nammineq pisortat aningaasartuuteqarnerunerannut 
attuumassuteqanngimmata. 

2. 0,25 literi sinnerlugu imaqarsinnaasumut imersuersaatit puuinut akitsuut 
(Akitsuutit normuat 035) peerneqassagaluarpat pisortanut aningaasatigut 
allaffissornikkullu qanoq kinguneqassava? 

Akileraartarnermut Aqutsisoqarfiup, 2019-2022-mi mannalu ukioq ilanngullugu maajip 
tungaanut Nunatta Karsianut akitsuutit normu 034-mi ima naatsorsorneqartut 
nalunaarutigai : 

Amerlas-
susii Kr. Akitsuut 

2019 5.027 .929 17.597.753 

2020 4.934.957 17.272 .351 

2021 5.656.653 19.798.287 
3,50 pr. stk. 

2022 6.564.955 22 .977.344 

Jan.-maj 2023 1.470.950 5.148.325 

Piffissami pineqartumi akitsuutit ukiumut agguarlugit 18. 7 45.825 kr.-upput. Akitsuutit 
atorunnaarpata isertitat taakku annaaneqassapput. 

Tamatuma saniatigut Nuuk lmeq A/S-p matuneqarnera pillugu kingunerisassat pillugit 
apeqqut 1-imut akissut innersuussutigineqarpoq. 

3. Akitsuutit normui 034 aamma 035 eqqunneqarsimanerinut suut 
tunngavilersuutaanikuusimappat? 

Puunut akitsuutit atulersinneqarmata Kalaallit Nunaanni nioqqutit utertitsinermi 
aaqqissuussamut ilaasut aningaasaqarnikkut pilerinarnerulernissamut kissaateqarneq 
tunngavigineqarpoq. Tamatumani avatangiisimik mianerinninnermik tunngaveqarnera 
aamma isigineqassaaq, utertitsinermummi aaqqissuussap puunik nutaanik 
eqqussisarneq aamma qillertuusanik kiisalu puunik ataasiaannarluni atortartunik nunamut 
igitsisarneq killilersormagit. Puunut akitsuutit aamma aningaasaqarnermut tunngapput. 

a. Aningaasatigut kingunissat avataasigut imeruersaatit puuinut 
eqqussinermi akitsuusersuiinnarnissamut suut 
tunngavilersuutaappat (Akitsuutit normui 034 aamma 035)? 

Puut pillugit nalunaarummut allannguutissat, 1. januaari 2024-mi atuutilernissaanut 
naatsorsuutaasut, kingorna avatangiisimik mianerinninnerit aamma atuutissapput. 
Taamaammat Kalaallit Nunaanni utertitsinermut aaqqissuussaq, tamannalu maanna 
tikillugu sukumiinerusoq, suli atuutissaaq. 

Allannguummi Kalaallit Nunaanni immiaaqqanik aamma imeruersaatinik niuerfik 
ammassasoq aamma naatsorsuutaavoq. lmmiaaqqanik imeruersaatinillu akikilliliineq, 
atuinerunermik kinguneqassaaq tamannalu innuttaasut peqqissussaannik 
ajornerulersitsisinnaavoq. Taamaammat puunut akitsuutit aningaasaqarnikkut nioqqutinik 
peqqinnanngitsunik atuinikinnerunissamut kajumissuutaasinnaapput. 

4. Naalakkersuisut pineqartumut attuumassutilinnik allanik 
ilisimatitsissuteqarsinnaanerlutik? 

Ataatsimut isigalugu puut pillugit nalunaarut nutaaq , utertitsinermut aaqqissuussaq 
nutaaq Kalaallit Nunaat tamakkerlugu atuutilertussaq kiisalu Nuuk lmeq A/S-p matunera 
tamatumalu kingunerisaanik tuniniakkanut atuinermillu allannguutit akileraartarnermit 
akitsuutinillu iluanaarutinut allannguinissai naatsorsuutaavoq. Tamanna 
maannakkuugallartoq qanoq annertutigissanersoq naatsorsorneqarsinnaanngilaq . 
Naalakkersuisut tamanna tunngavigalugu immiaaqqanut imeruersaatinullu akitsuutissat 
qanorissanersut pillugit utaqqinissamut aalajangerput. Taamaammat Naalakkersuisut 
puunut immikkuullarissumik akitsuutinut allannguutinik maanna atulersitsinissaq 
pisariaqartinneqanngitsoq isumaqarput. 

Taamaammat Naalakkersuisut il isimatitsissutigisinnaavaat, puunut akitsuutit Kalaallit 
Nunaanni siunissami akileraartarnermut akitsuutinullu aaqqissuussamik politikkikkut 
oqall innermi ilaasut. Taamaammat Naalakkersuisut akileraartarnermik aaqqissuussineq 
politikkikkut amerlanerussuteqarluni taperserneqartoq, siunissamilu Kalaallit Nunaanni 
aningaasaqarnikkut ingerlatsisinnaasoq, anguniarusuppaat. 

Taamaammallu Naalakkersuisut puut akitsuutaannik allannguinissamut eqqarsaatit, 
isumaqatiginninniarnerit partiit tamarmik ilapittuiffigisaannut ilaatinneqarnissaat 
kaammattuutigaat. 

lnussiarnersumik inuulluaqqusillunga 

